
ACTA XUNTA DE GOBERNO 

 
SESIÓN ORDINARIA DE CATRO DE OUTUBRO DE DOUS MIL VINTE E CATRO 

 
 

 
 
 
 
 
 
Presidente: 
D. José Tomé Roca 
 
Sres/as. Deputados/as: 
D. Efrén Castro Caloto 
Dª. Mª. Del Pilar García Porto 
D. Pablo Rivera Capón 
D. Iván Castro Díaz 
D. Carlos López López 
Dª. Iria Castro Fernández 
 
Secretario: 
D. José Antonio Mourelle Cillero 
 
Interventora: 
Dª. Rosa Abelleira Fernández 
 
 
 
 
 
 
 
 
 
 
 
 
 
 
 
 
 

 
 
 
 
 
 

No Salón de Comisións do Pazo 
Provincial, sendo as once horas do día 
catro de outubro de dous mil vinte e 
catro, baixo a Presidencia do titular do 
cargo Ilmo. Sr. D. José Tomé Roca, 
reúnense as señoras e señores 
Deputados/as na marxe relacionados/ 
as, co obxecto de celebrar, en primeira 
convocatoria, sesión ordinaria 
convocada para o efecto, para tratar os 
asuntos incluídos na Orde do Día 
regulamentariamente remitida, en 
virtude das facultades delegadas que 
lle confire á Xunta o artigo 59 do 
vixente Regulamento Orgánico desta 
Corporación. 
 
Actúa de Secretario o titular da 
Corporación don José Antonio 
Mourelle Cillero, e asiste a Interventora 
dona Rosa Abelleira Fernández. 
 
Non asisten os señores deputados don 
Miguel Fernández Méndez e don Xosé 
María Arias Fernández. 

1.- APROBACIÓN, SE PROCEDE, DA ACTA DA SESIÓN ORDINARIA CELEBRADA O 
DÍA VINTE E SETE DE SETEMBRO DE DOUS MIL VINTE E CATRO. 
 
Por parte do Sr. Presidente pregúntase aos Sres. Deputados, membros da Xunta de 
Goberno, se teñen que formular algunha observación á acta da sesión ordinaria 
celebrada o día vinte e sete de setembro de dous mil vinte e catro que foi distribuída 
entre os mesmos; e ao non presentarse ningunha emenda, foi aprobada por 
unanimidade dos asistentes. 
 
2.- APROBACIÓN, SE PROCEDE, DO PROCEDEMENTO DE ADXUDICACIÓN E DO 
PREGO DE CLÁUSULAS ADMINISTRATIVAS PARTICULARES E DE PRESCRICIÓNS 
TÉCNICAS CO OBXECTO DE PROCEDER Á CONTRATACIÓN DO SERVIZO DE 
COMUNICACIÓNS (TELEFONÍA FIXA, MÓBIL, DATOS E ACCESO A INTERNET) DA 
REDE INTERADMINISTRATIVA PROVINCIAL DA DEPUTACIÓN DE LUGO E NOVOS 
DESPREGUES. 
 
Logo de ver a proposta da Presidencia, do seguinte teor: 
 
“Aos efectos de aprobación do expediente de servizos de comunicacións (telefonía 
fixa, móbil, datos e acceso a internet) da rede interadministrativa provincial da 
Deputación de Lugo, consta no mesmo: 
 
1. Memoria xustificativa do contrato, con CSV: IV7U23KCJFW2RTFM4NUUGQPPN4. 
2. Informe de consignación orzamentaria, con CSV: 
IV7U2P7MKDVMWRJYCRAMCZDWF4. 
3. Prego de prescricións técnicas, con CSV: IV7UZS3IJIW4LKZ3U54GORLXMA. 
4. Prego de cláusulas administrativas particulares con CSV: 
IV7U3W7ZMABJ7WNPSJ7GH7ZAD4. 
5. Informe xurídico asinado polo Xefe do Servizo de Contratación e Fomento, e 
conformado pola Secretaria Xeral, con CSV: IV7U3W77NIZ2L3JOAYGDAHZSEM. 
6. Fiscalización limitada previa do expediente. 
 
Á vista do exposto, remítese o expediente correspondente a dito contrato e vista a 
fiscalización previa de conformidade, proponse que pola Xunta de Goberno, se 
adopten os seguintes acordos: 
 
1º.- Aprobar a contratación dos servizos de comunicacións (telefonía fixa, móbil, 
datos e acceso a internet) da rede interadministrativa provincial da Deputación de 
Lugo cunha duración dous anos, prorrogables por outros dous (2+2). 
 
2º.- Aprobar o contido íntegro do expediente, incluídos os pregos de cláusulas 
administrativas particulares e prescricións técnicas que rexerán na licitación do 
contrato sinalado no parágrafo anterior, nos que se conteñen, de acordo co 
establecido na norma, e o informado no expediente, os criterios de solvencia técnica e 
económica de xeito adecuado e proporcionado á natureza da prestación, así como os 
criterios de puntuación, que se recollen de maior a menor considerando a adecuación 

do criterio e a puntuación relativa outorgada a cada un deles para a selección da 
mellor oferta calidade-prezo, e a satisfacción das necesidades que motivaron o 
contrato; tendo a súa motivación na satisfacción do mandato de eficiencia no gasto 
público, e que permitan a contribuir a un servizo de calidade. 
 
3º.- Aprobar e dispoñer o procedemento de adxudicación, que é o procedemento 
aberto (con pluralidade de criterios de adxudicación), de acordo co establecido nos 
artigos 116.4 a) e 131.2 da LCSP, como procedemento ordinario de adxudicación, nos 
termos do artigo 131 da citada lei, respectando os principios de igualdade, 
transparencia e libre competencia recollidos no artigo 132 da LCSP, de conformidade 
co previsto na normativa; dispoñer a apertura do mesmo, mediante a inserción do 
correspondente anuncio no perfil do contratante da Deputación Provincial de Lugo 
(Xunta de Goberno), aloxado na Plataforma de Contratación do Sector Público 
(www.contrataciondelestado.es). 
 
4º.- Aprobar o gasto segundo o orzamento base de licitación deste contrato que 
ascende a 1.023.424,08 €, ao que se aplicará un IVE do 21%, 214.919,06 €, o que fai 
un total de 1.238.343,14 €, euros,de acordo co establecido no artigo 100.1 da LCSP. 
O gasto financiase de acordo as seguintes anualidades: 
 

ACTUACIÓN APLICACIÓN IMPORTE 2025 IMPORTE 2026 IMPORTE 2027 IMPORTE TOTAL 

Servizo de 
telecomunicacións 

9200.22200 517.661,44 564.721,57 47.060,13 1.129.443,14 

Novos Despregues 9200.626 54.450,00 54.450,00 0 108.900,00 

  572.111,44 619.171,57 47.060,13 1.238.343,14 

 
Total: 1.238.343,14 euros 
 
A presente proposta de gasto anticipado cumpre o establecido no artigo 117.2 da 
LCSP e na base 18ª de execución do Orzamento Xeral. 
 
A Deputación adquire o compromiso, supeditado a dispoñibilidade orzamentaria e ao 
cumprimento dos principios de estabilidade orzamentaria e sostenibilidade 
financeira, de incluír nos orzamentos das anualidades 2025, 2026 e 2027 as 
cantidades indicadas, nas aplicacións indicadas. 
 
Os gastos plurianuais está sometidos ás limitacións establecidas no art. 174 do R.D. 
lexislativo 2/2004 de 5 de marzo, polo que se aproba o texto refundido da Lei 
Reguladora das Facendas Locais e 79 a 88 do Decreto 500/1990 de 20 de abril, e 
regúlanse na base nº 19 de execución do Orzamento xeral vixente.” 
 
A Xunta de Goberno, por unanimidade dos asistentes, acorda prestar aprobación á 
proposta presentada e anteriormente transcrita. 
 
3.- APROBACIÓN, SE PROCEDE, DE PROPOSTAS RELATIVAS Á TRAMITACIÓN DE 
CONVENIOS CON ENTIDADES E CONCELLOS. 

“Proposta de aprobación, se procede, do convenio interadministrativo de cooperación 
entre a Deputación Provincial de Lugo e o Concello de Sarria para cooperar no 
financiamento dos gastos derivados da execución da actuación “XI edición descenso 
urbano Vila de Sarria (DHU), no Concello de Sarria, ano 2024. 
 
Logo de ver a proposta da Vicepresidencia, do seguinte teor: 
 
“Para os efectos de aprobación do convenio interadministrativo de cooperación entre 
a Deputación de Lugo e o Concello de Sarria para a execución dos fins común de “XI 
edición descenso urbano Vila de Sarria (DHU), no Concello de Sarria, ano 2024. consta 
no expediente: 
 
1. Anexo I normalizado de Memoria de actuacións do Concello de Sarria con número 
de expediente no GTM: 2024/PES_03/016359. 
2. Certificado titularidade e dispoñibilidade terreos. 
2. Informe do servizo de Deportes relativo ao referido expediente. 
3. Memoria de impacto económico. 
4. Borrador de convenio. 
Á vista así mesmo, do informe do Servizo de Contratación e Fomento e Secretaría 
Xeral. 
 
E do informe do servizo de Intervención de Fiscalización limitada previa do 
expediente. 
 
Á vista do exposto, o deputado que subscribe propón que pola Xunta de Goberno se 
adopte o seguinte acordo: 
 
1º.- Aprobar o texto do convenio interadministrativo de cooperación a subscribir 
entre a Deputación Provincial de Lugo e o Concello de Sarria, para a realización 
conxunta dunha actividade, na que conflúen os respectivos títulos competenciais, 
para o fin común de “XI Edición descenso urbano Vila de Sarria (DHU), no Concello de 
Sarria, ano 2024, cun orzamento total de 43.385,90 €, dos que que 14.000,00 € serán 
a cargo da Deputación de Lugo e 29.385,90 € a cargo do Concello de Sarria, nos 
termos do convenio que literalmente se transcribe: 
 
Convenio interadministrativo de cooperación entre a Deputación Provincial de Lugo e o 
Concello de Sarria para cooperar no financiamento dos gastos derivados da execución 
da actuación “XI edición descenso urbano Vila de Sarria (DHU), no Concello de Sarria, 
ano 2024. 
 
Reunidos. 
 
Dunha parte, don José Tomé Roca, Presidente da Deputación Provincial de Lugo, con 
N.I.F P-2700000I e sede social na rúa San Marcos 8, CP 27001, Lugo, actuando en 
nome e representación da citada entidade, segundo dispón o artigo 34.1 b) da Lei 

7/85, reguladora das Bases de Réxime Local e, no seu nome, don Efrén Castro Caloto, 
en virtude da resolución presidencial de data 14 de xullo de 2023. 
 
E doutra don Claudio M. Garrido Martínez, Alcalde do Concello de Sarria, con N.I.F 
P2705700I e sede social na rúa Maior 14 CP 27600, Sarria, actuando en nome e 
representación da citada entidade de acordo co disposto no art. 21.1 da Lei 7/1985, 
de 2 de abril, reguladora das bases do réxime local. 
 
Ante don José Antonio Mourelle Cillero, Secretario Xeral da Deputación Provincial de 
Lugo, en exercicio das funcións que lle son propias de acordo coa normativa de 
aplicación. 
 
Ambas as partes recoñécense mutuamente capacidade xurídica e representación 
necesaria para obrigarse nos termos do presente convenio e a tal efecto, 
 
Manifestan. 
 
Primeiro.- O artigo 111 do Real Decreto Lexislativo 781/86 de 18 de abril, do texto 
refundido das disposicións legais vixentes en materia de Réxime Local, sinala que: “as 
Entidades Locais poderán concertar os contratos, pactos ou condicións que teñan por 
conveniente, sempre que non sexan contrarios ó interese público, ó ordenamento 
xurídico ou ós principios de boa administración, e deberán cumprilos a teor dos 
mesmos, sen prexuízo das prerrogativas establecidas, no seu caso, a favor de ditas 
Entidades”. 
 
Segundo.- O artigo 47 da Lei 40/2015, de 1 de outubro, do Réxime Xurídico do Sector 
Público, recolle a definición de convenios, establecendo que: 
“Son convenios os acordos con efectos xurídicos adoptados polas Administracións 
Públicas, os organismos públicos e entidades de dereito público vinculados ou 
dependentes ou as Universidades públicas ente si ou con suxeitos de dereito privado 
para un fin común. 
Os convenios non poderán ter por obxecto prestacións propias dos contratos. En tal 
caso, a súa natureza e réxime xurídico axustarase ao previsto na lexislación de 
contratos do sector público. (...)”. 
Este mesmo artigo 47 sinala os tipos de convenios, ao establecer: 
“Os convenios que subscriban as Administracións Públicas, os organismos públicos e 
as entidades de dereito público vinculados ou dependentes e as universidades 
públicas, deberán corresponder a algún dos seguintes tipos: 
a) Convenios interadministrativos, asinados entre dúas ou mais Administracións 
públicas, ou ben entre dous ou mais organismos públicos ou entidades de dereito 
público vinculadas ou dependentes de distintas administracións públicas... (...).” 
 
Terceiro.- En canto aos requisitos de validez e eficacia dos convenios, o artigo 48 da 
amentada Lei 40/2015, dispón o seguinte: “1. As Administracións Públicas poderán 
subscribir convenios con suxeito de dereito público e privado, sen que elo poida 
supoñer cesión de titularidade ou competencia; (...); 3. A subscrición de convenios 

deberá mellorar a eficiencia da xestión pública, facilitar a utilización conxunta de 
medios e servizos públicos, contribuír a realización de actividades de utilidade 
pública e cumprir coa lexislación de estabilidade orzamentaria e sostibilidade 
financeira; (...); 5. Os convenios que inclúan compromisos financeiros deberán ser 
financeiramente sostibles, debendo quen os subscriban, ter capacidade para financiar 
os asumidos durante a vixencia do convenio; 6. As aportacións financeiras que se 
comprometan a facer os asinantes non poderán ser superiores aos gastos derivados 
da execución do convenio; (...); 8.- Os convenios perfecciónanse pola prestación do 
consentimento das partes. (...)”. 
 
Cuarto.- Aparte das previsións de cooperación das Deputacións cos Concellos, fixadas 
na lexislación de réxime local, a normativa común sobre o réxime xurídico do sector 
público alude ás relacións de cooperación interadministrativa (aplicables neste caso a 
dúas administracións municipais) como aparello técnico- administrativo manexado 
na proposta e no convenio analizados, no art. 3.1.k da Lei 40/2015, do 1 de outubro 
ao indicar que: “as administracións públicas, deberán respectar na súa actuación e 
relacións os principios de cooperación, colaboración e coordinación entre as 
Administracións Públicas”. Esta cooperación horizontal, resulta coherente cos 
principios que rexen as relacións interadministrativas tal e como se prevé no artigo 
140 da mesma Lei, citando no seu apartado 1.a) “lealdade institucional” e 
concretando no artigo 141, na súa letra d) que consecuentemente aquelas deberán 
“Prestar, no ámbito propio, a asistencia activas que as outras administracións 
puideran recadar para o eficaz exercicio das súas competencias”. 
Ademais, conforme aos artigos 143 e 144 desta mesma Lei 40/2015: “1. As 
administracións cooperarán ao servizo do interese xeral podendo acordar de maneira 
voluntaria a forma de exercer as súas respectivas competencias que mellor sirva a 
este principio. 2. A Formalización de relacións de cooperación requirirá a aceptación 
expresa das partes, formulada en acordos dos órganos de cooperación ou en 
convenios. (...). 2. Nos convenios e acordos nos que se formalice a cooperación 
preveranse as condicións e compromisos que asumen as partes que os subscriben. 3. 
Cada Administración pública manterá actualizado un rexistro electrónico dos órganos 
de cooperación nos que participe e de convenios que subscriba”. 
 
Quinto.- A lexislación de réxime local tamén é consecuente coa autoorganización a 
través de relacións de cooperación. 
O artigo 30 do RDL 781/1986, de 18 de abril, polo que se aproba o Texto refundido 
das disposicións legais vixentes en materia de Réxime Local, sinala: 
“1.- A Deputación cooperará á efectividade dos servizos municipais, preferentemente 
dos obrigatorios, aplicando a tal fin: a) medios económicos propios da mesma que se 
asignen; b) subvencións ou axudas financeiras que conceda o estado ou CCAA; c) (...) 
2.- A cooperación poderá ser total ou parcial, segundo aconsellen as circunstancias 
económicas dos Municipios interesados. 
3.- Os servizos a que debe alcanzar a cooperación serán, en todo caso, os relacionados 
como mínimos no artigo 26 da Lei 7/1985, de 2 de abril.(...) 
6.- As formas de cooperación serán: (...) h) Subscrición de convenios administrativos; 
(...)” 

A lexislación de réxime local de Galicia, nesa idea de potenciar a colaboración e 
cooperación entre as administracións públicas para a satisfacción dos intereses 
xerais, nun sistema multinivel de poder público, e por ende con intereses, obxectivos 
e fins comúns, a través da Lei 5/2014, do 27 de maio, de medidas urxentes derivadas 
da entrada en vigor da Lei 27/2013, do 27 de decembro, de racionalización e 
sostibilidade da administración local, precisa no seu artigo 3.3 que: “non se 
entenderán como o exercicio de novas competencias, (...), f) a colaboración entre 
administracións entendida como o traballo en común para solventar os problemas 
comúns que poidan formularse alen de o concreto reparto competencial entre os 
distintos sectores da acción pública de acordo co ar. 193.2 da Lei 5/1997” –LALGA-, 
precepto este que regula a colaboración entre as administracións públicas 
autonómicas, e tamén o auxilio administrativo do art. 193.4 da LALGA conceptuado 
legalmente como o deber que teñen tódalas administracións de prestarlle apoio e 
asistencia activa as demais para que estas poidan exercer axeitadamente as súas 
competencias. 
 
Sexto.- Son fins propios e específicos da Provincia garantir os principios de 
solidariedade e equilibrio intermunicipais, no marco da política económica e social 
(art. 31.2 LBRL). De acordo co establecido no artigo 36 LBRL modificado pola LRSAL 
unha competencia propia da Deputación é: “a cooperación no fomento do 
desenvolvemento económico e social e na planificación no territorio provincial, de 
acordo coas competencias das demais Administracións Públicas neste ámbito”. 
No mesmo senso se pronuncia o artigo 109 da Lei de Administración Local de Galicia 
(Lei 5/1997 do 22 de xullo), ao sinalar que: “é competencia propia da Deputación, en 
calquera caso, en xeral, o fomento e a administración dos intereses peculiares da 
provincia”, subliñando que as competencias propias das Deputacións son ademais das 
atribuídas polas leis do Estado, as asignadas no mesmo concepto polas leis das 
Comunidades Autónomas (artigo 36.1 LBRL na súa vixente redacción). 
Entre as competencias das Deputacións Provinciais, o artigo 36 da citada LBRL sinala: 
“(...) b) Asistencia e cooperación xurídica, económica e técnica aos Municipios, 
especialmente os de menor capacidade económica e de xestión; (...), d) A cooperación 
no fomento do desenrolo económico e social e na planificación no territorio 
provincial, de acordo coas competencias das demais Administracións Públicas neste 
ámbito. (...)”. En aplicación do artigo 36, letra d) da LRBRL “a Deputación da soporte 
aos concellos para a tramitación de procedementos administrativos e realización de 
actividades materiais e de xestión asumíndoas cando aqueles se llas encomenden.” 
Os artigos 114 e 115 da LRALG regulan respectivamente, a asistencia económico–
financeira e a asistencia técnica aos concellos, aplicables ao fin deste convenio. 
 
Sétimo.- A cooperación da Deputación Provincial cos concellos atribúese 
directamente polo ordenamento xurídico como unha competencia propia 
(cooperación competencial), aínda así a súa formalización require o consentimento 
da outra parte (o Concello) para evitar que por medio da técnica de cooperación se 
limite a autonomía e o libre exercicio das funcións municipais. 
A determinación competencial das Entidades locais, fixada na lexislación básica 
estatal, complementase coa lexislación de réxime local autonómica e coa normativa 

sectorial estatal e autonómica, posto que a STC 41/2016, de 3 marzo, interpreta o 
reformado artigo 25 da LBRL (reformado pola LRSAL), declarando que as Leis das 
comunidades autónomas poden atribuír competencias propias aos municipios ao 
igual que outras leis estatais sectoriais. 
Así, a Lei 5/2014, do 27 de maio, de medidas urxentes derivadas da entrada en vigor 
da Lei 27/2013, do 27 de decembro (LRSAL) establece ,na súa Disposición Adicional 
Primeira, que as competencias atribuídas ás entidades locais pola lexislación 
autonómica antes da entrada en vigor da LRSAL, continuarán exercéndoas elas, 
rexéndose pola indicada lexislación ou, de ser o caso, polo dereito estatal aplicable 
como supletorio. 
A maiores, no art. 3.3 Lei 5/2014 concrétanse aquelas actividades que non se 
entenden como o exercicio de novas competencias, entre as que cita na letra f) A 
colaboración entre administracións entendida como o traballo en común para a 
solución daqueles problemas, tamén comúns, que poidan formularse máis alá da 
concreta repartición competencial nos distintos sectores da acción pública, de acordo 
co artigo 193.2 da Lei 5/1997 e na letra g) O auxilio administrativo, de acordo co 
disposto no artigo 193.4 da Lei 5/1997, conceptuado legalmente como o deber que 
teñen tódalas administracións de prestarlles apoio e asistencia activa as demais para 
que estas poidan exercer axeitadamente as súas competencias. 
 
Oitavo.- Sinalar que o convenio interadministrativo se configura como unha relación 
xurídica bilateral voluntaria, na que concorren competencias e fins comúns a todas as 
entidades, tanto pola causa, como polos fins e mesmo o seu ámbito, entendendo que a 
cooperación horizontal interadministrativa contribúe eficazmente á satisfacción dun 
fin público compartido, colaboración admitida tanto pola lexislación do réxime local 
estatal e autonómico, como polo artigo 12.4 da Directiva 2014/24, UE, do Parlamento 
Europeo, segundo se recolle na guía de colaboración pública horizontal (público – 
público). 
A propia Xunta de Galicia ao abeiro do establecido na Lei 14/2013, do 26 de 
decembro, de racionalización do sector público autonómico regula diversos 
mecanismos de colaboración dentro do sector público e puxo en circulación a 
chamada guía de colaboración público - público da Comunidade Autónoma de Galicia, 
que serve de acervo xurídico - administrativo a tomar como referencia. 
Determinacións que se incorporan ao artigo 31 da Lei 9/2017, do 8 de novembro, de 
Contratos do Sector Público ao referirse a potestade de autoorganización e aos 
sistemas de cooperación pública, neste caso horizontal, vía convenio e sen que os 
resultados desa cooperación poda cualificarse de contractual, cumprindo as 
condicións enmarcadas no artigo 6.1 da mesma Lei de Contratos do Sector Público 
(lograr os obxectivos compartidos, guiándose por consideracións de interese 
público). 
 
Noveno.- A subscrición deste convenio mellora a eficiencia na xestión pública, 
contribúe á utilización conxunta de medios e servizos públicos, etc., e ademais 
encádrase no deber de colaboración e asistencia e cooperación xurídica, económica e 
técnica aos concellos sinalada no artigo 36 da Lei 7/85, de Bases de réxime local. 

Neste sentido, o propio artigo 57 da LBRL da preferencia á subscrición de convenios, 
antes que a outras técnicas de cooperación como os consorcios, como un instrumento 
eficaz na asignación de recursos públicos. 
 
En virtude do sinalado anteriormente, todos os representantes, recoñécense a 
capacidade xurídica suficiente e subscriben en nome das entidades ás que 
representan o presente Convenio interadministrativo de cooperación, guiados 
exclusivamente por consideracións de interese público, de conformidade coas 
seguintes: 
 
Cláusulas. 
 
Primeira.- Obxecto. 
Este Convenio ten por obxecto establecer as bases de cooperación entre a Deputación 
de Lugo e o Concello de Sarria en exercicio das súas competencias, para a execución 
da actuación que se detalla a continuación: 
 
Actuación CUSTE TOTAL (IVE engadido) 

“XI EDICIÓN DESCENSO URBANO VILA DE SARRIA (DHU), NO CONCELLO DE SARRIA 43.385,90 € 

CUSTE TOTAL 43.385,90 € 

 
Para acadar este obxectivo compartido, ambas administracións comprométense a 
realizar as seguintes achegas económicas: 
 

ACHEGA DEPUTACIÓN ACHEGA CONCELLO 

14.000,00 € 29.385,90€ € 

TOTAL: 43.385,90 € 

 
As achegas efectuaranse nos termos establecidos na cláusula quinta. 
Ambas administracións comprométense a realizar as tramitacións xurídico 
administrativas que resulten necesarias para acadar o fin común, prestándose 
mutuamente a cooperación requirida. 
 
Segunda.- Ámbito territorial. 
O ámbito de desenvolvemento da actuación obxecto do presente convenio é a 
provincia de Lugo, e concretamente o Concello de Sarria. 
 
Terceira.- Fin común. 
Coa formalización do presente convenio pretendese promover o deporte e fomentar o 
desenvolvemento económico e social de Sarria a través da organización de eventos 
deportivos. 
 
Cuarta.- Obrigas e compromisos das partes. 
4.1. Deputación Provincial de Lugo. 
En cumprimento do presente convenio interadministrativo de cooperación, a 
Deputación Provincial comprométese ao seguinte: 
1. Efectuar a achega económica prevista na cláusula quinta. 

2. En caso de producirse baixas na licitación ou na execución, reducir 
proporcionalmente as achegas das partes. 
4.2. O Concello de Sarria. 
En cumprimento do presente convenio de cooperación, o Concello de Sarria, 
comprométese ao seguinte: 
1. Efectuar a achega económica prevista na cláusula quinta e o importe que reste e 
sexa necesario para a correcta execución do obxecto do convenio e dar cumprimento 
ao fin común perseguido. 
2. Aportar tódolos terreos, edificios e outras construcións necesarios para a correcta 
execución do obxecto do convenio. 
3. O prazo de execución da actuación obxecto do convenio abarca dende o 1 de 
xaneiro de 2024 ata o 31 de decembro de 2024. 
4. Actuar como órgano de contratación e licitar a execución da actuación con 
suxeición ao establecido na Lei 9/2017, do 8 de novembro, de Contratos do Sector 
Público. 
5. Procurar os permisos e autorizacións necesarias para a correcta execución do 
obxecto do convenio. 
6. Convidar á representación institucional da Deputación de Lugo aos actos oficiais, 
recepción e calquera outros relacionados coa actuación obxecto deste convenio. 
7. Difundir a cooperación prestada polo ente provincial, a través da inclusión do 
logotipo do mesmo. Devandito logotipo seralle facilitado polo Gabinete de 
Comunicación desta Deputación. 
8. Prestar colaboración en todas aquelas actuacións para as cales fora requirido co 
obxecto ultimo de lograr o fin do presente convenio. 
9 Facilitar a información requirida para desenvolver a publicidade institucional 
referente a este convenio de cooperación, o seu obxecto e fin. 
10. Autorizar cantas inspeccións e comprobacións se determinen pola Deputación 
Provincial de Lugo. 
 
Quinta.- Réxime económico. 
A) Achegas. 
1.- Achega da Deputación. 
A Deputación de Lugo efectuará unha achega de 14.000,00 € con cargo á aplicación 
orzamentaria 3410.46200 do Orzamento Xeral da Deputación de Lugo da anualidade 
2024 para cubrir os gastos que se deriven da execución do obxecto deste convenio. 
2.- Achega do Concello. 
O Concello de Sarria efectuará unha achega de 29.385,90 € e financiará o importe que 
reste e sexa necesario para cubrir os gastos que se deriven da execución do obxecto 
deste convenio. 
 
B) Titularidade do resultado da cooperación. 
O resultado da cooperación será do Concello de Sarria. 
 
C) Xustificación da achega económica. 
O prazo inicialmente previsto para que dende o Concello de Sarria se aporte a conta 
xustificativa dos gastos enmarcados dentro deste convenio abarca ata o 31 de marzo 

de 2025. Este prazo de xustificación pode ser obxecto de ampliación, debidamente 
motivada, por causas excepcionais non imputables ao Concello a través da 
modificación deste convenio sempre que o convenio estea vixente, non se 
prexudiquen dereitos de terceiros e o novo prazo non exceda da metade do mesmo. 
A conta xustificativa a aportar debe ter o seguinte contido: 
Memoria de actuacións realizadas. 
Certificación expedida polo Secretario/Interventor do Concello na que se recolla: 
a) A relación clasificada de gastos da actuación obxecto deste convenio, con 
identificación do acredor e do documento, o seu importe, a data de emisión, a data 
pagamento e a descrición do gasto. 
b) O custo total da actuación desenvolta e os importes do financiamento, acreditando 
que a relación de gastos da actuación atópase executada, as obrigas recoñecidas ou 
liquidadas polo órgano competente e pagadas. 
c) Que a actuación foi realizada na súa totalidade co cumprimento das condicións 
estipuladas neste convenio. 
d) As subvencións ou axudas obtidas doutras administracións públicas ou entidades 
públicas ou privadas para o mesmo obxecto contemplado neste convenio de 
cooperación, con indicación do seu importe e procedencia ou, no seu caso, 
declaración de non ter outras subvencións ou axudas obtidas doutras administracións 
públicas ou entidades públicas ou privadas para o mesmo obxecto contemplado neste 
convenio de cooperación. 
e) Que en tódalas actuacións e soportes que se utilizaron para a execución da 
actuación obxecto deste convenio se fixo constar a cooperación da Deputación 
Provincial de Lugo. 
(o modelo de certificación será facilitado polo centro xestor do convenio) 
Declaración responsable emitida polo representante do Concello na que se recolla: 
1. Que o Concello asumiu o custo do “Imposto sobre o valor engadido (IVE)”, por non 
ter a posibilidade de compensalo ou recuperalo. Ou ben, indicando que o concello non 
asume o custo do IVE por ter a posibilidade de compensalo ou recuperalo. 
2. Que o concello se atopa ao corrente no cumprimento das súas obrigas tributarias e 
fronte á seguridade social. 
3. Que o Concello non é debedor por resolución de procedencia de reintegro, é dicir, 
que non ten pendente de ingreso no Tesouro Público ningunha reclamación de 
débeda derivada dunha resolución de reintegro de axuda pública. 
Documento emitido pola entidade bancaria, no que se indique o número da conta na 
que se procederá, no seu caso, ao abono do gasto xustificado. 
Dende a Deputación poderá requirirse documentación adicional para corroborar a 
correcta execución do obxecto do convenio. 
Unha vez aprobada a conta xustificativa polo Organismo Provincial, este procederá ao 
aboamento da cantidade que resulte fiscalizada favorablemente. 
 
Sexta.- Anticipo. 
O Concello poderá percibir, en base ao establecido no 21.3 da Lei Xeral Orzamentaria. 
un anticipo para facer fronte ás operacións preparatorias que resulten necesarias ata 
o límite máximo do 10% da cantidade total a percibir. 

Neste caso, a representante do Concello deberá presentar ante a Deputación a 
seguinte documentación: 
1. Solicitude do anticipo. 
2. Declaración responsable na que conste: 
Que de cumpre co establecido no artigo 21.3 da Lei Xeral Orzamentaria (percibir o 
anticipo para facer fronte ás operacións preparatorias que resulten necesarias) 
Que o concello se atopa ao corrente no cumprimento das súas obrigas tributarias e 
fronte á Seguridade Social. 
Que o concello non é debedor por resolución de procedencia de reintegro, é dicir, que 
non ten pendente de ingreso no Tesouro Público ningunha reclamación de débeda 
derivada dunha resolución de reintegro de axuda pública. 
(o modelo de declaración será facilitado polo centro xestor do convenio) 
3. Documento, emitido pola entidade bancaria, no que se indique o número da conta 
na que se procederá, no seu caso, ao abono do anticipo. 
 
Sétima.- Vixencia do convenio interadministrativo. 
A vixencia do presente convenio xurdirá efecto a partir da data da súa sinatura, aínda 
que con efectos económicos desde o 1 de xaneiro de 2024 e manterase ata o 
cumprimento dos compromisos e obrigas asumidos no mesmo. 
A data límite de vixencia do convenio será coa aprobación da conta xustificativa e o 
seu pagamento que, salvo prórroga expresa antes da súa finalización será o 31 de 
xaneiro 2026 debendo estar aprobada a conta xustificativa na data límite do 31 de 
decembro de 2025, respectando en todo caso o límite temporal do artigo 49, letra h) 
da Lei 40/2015, do 1 de outubro, do Réxime Xurídico do Sector Público. 
 
Oitava.- Modificación. 
A modificación deste convenio poderá realizarse por mutuo acordo das partes, 
acreditando a concorrencia de interese común, e co límite substantivo de non alterar 
as condicións esenciais do documento inicial, e sempre e cando dito convenio este 
vixente, respectando o límite temporal máximo previsto no artigo 49.h da Lei 
40/2015, do 01 de outubro, do Réxime xurídico do Sector Público. 
A modificación do convenio levarase a cabo mediante addenda ao mesmo. 
 
Novena.- Extinción e efectos. 
O convenio extinguirase polo cumprimento das actuacións que constitúen o obxecto 
ou por incorrer en causas de resolución. 
Son causas de resolución as sinaladas expresamente no artigo 51.2 da amentada Lei 
40/2015, de 01 de outubro, do RXSP e tamén pola entrada en vigor de disposicións 
legais ou regulamentarias que determinen a súa extinción. 
O cumprimento e a resolución do convenio dará lugar á liquidación do mesmo, co 
obxecto de determinar as obrigas e compromisos de cada unha das partes, tendo en 
conta o disposto no artigo 52 da amentada Lei 40/2015 (LRXSP). 
A extinción do convenio, xa sexa por cumprimento das actuacións que constitúen o 
obxecto ou por incorrer en causas de resolución, efectuarase por resolución 
presidencial. 

Décima.- Comisión de Seguimento. 
Tendo en conta o establecido no artigo 49.f da Lei 40/2015, do RXSP, para o bo 
desenvolvemento das actividades obxecto deste convenio, seguimento, vixilancia e 
control poderá constituirse unha Comisión Mixta, de composición paritaria, integrada 
por dous representantes de cada unha das entidades que resolverá os problemas de 
interpretación e cumprimento que poidan xurdir respecto do presente convenio. 
Ostentará a Presidencia da comisión de seguimento quen sexa do ente Provincial. 
Os membros da Comisión poderán delegar a súa representación e voto noutra persoa 
da súa mesma organización. Poderán asistir á Comisión como invitados, con voz pero 
sen voto, aquelas persoas que en cada momento se considere necesario. 
O seu funcionamento acomodarase ao disposto na Lei 40/2015 do 1 de outubro de 
2015, do RXSP, tomando como referencia as normas establecidas para o 
funcionamento dos órganos colexiados. 
Serán funcións desta Comisión de Seguimento as seguintes: 
a) Velar polo cumprimento deste convenio. 
b) Planificar, fomentar, supervisar e avaliar as accións que se vaian emprender ao 
abeiro do presente convenio. 
c) Adoptar ou propoñer as medidas necesarias para garantir o exercicio coordinado 
das competencias de cada unha das partes. 
d) Resolver os problemas de interpretación que poidan xurdir. 
e) E en xeral, as que o artigo 49.f da Lei 40/2015, do réxime xurídico do sector 
público, lle atribúe aos mecanismos de seguimento, vixilancia e control. 
Así mesmo, o responsable do centro xestor do convenio será o encargado de acreditar 
o cumprimento dos requisitos nel establecidos para a realización dos pagamentos. 
 
Décimo primeira.- Sistemas de comunicación, información e publicidade. 
Nos soportes, calquera que sexa o formato empregado (tradicional ou dixital) que 
aludan ou informen da actividade ou actuación, o Concello incorporará os “logotipos” 
institucionais da Deputación Provincial de Lugo, para o que é preciso solicitalos ao 
Gabinete de Presidencia do Ente Provincial, que se compromete a entregalas; e a 
Deputación, pola súa parte, incorporará os que lle facilite aquel Concello. 
De acordo co establecido no artigo 7, apartados 3 e 4, da Ordenanza de Uso da Lingua 
Galega da Deputación de Lugo, publicada no BOP de Lugo número 212, de data 14 de 
setembro de 2016, o concello deberá cumprir o requisito de que sexan en galego, ao 
igual que a Deputación Provincial. 
Ambas administracións autorízanse reciprocamente, coa sinatura do presente 
convenio, a comunicar e difundir polos medios ou canles que consideren axeitados, a 
actividade que é obxecto deste convenio, e a súa condición de entidades 
colaboradoras. 
A Deputación e o Concello comprométense a difundir a actuación e a cooperación de 
ambas entidades no fin común perseguido. 
 
Décimo segunda.- Protección de datos. 
O tratamento de datos persoais que puideran obterse na execución do presente 
convenio deberá realizarse de conformidade coa normativa aplicable en materia de 
protección de datos e, en particular, co disposto no Regulamento (UE) 2016/679 do 

Parlamento Europeo e do Consello do 27 de abril de 2016 relativo á protección das 
persoas físicas no que respecta ao tratamento de datos persoais e a libre circulación 
destes datos (RGPD) e na Lei Orgánica 3/2018, do 5 de decembro, de Protección de 
Datos Persoais e garantía dos dereitos dixitais. Así mesmo, os datos persoais dos 
representantes facilitados polas partes (datos de identificación, de contacto, 
profesionais e de representación ou apoderamento) así como no seu caso os dos 
representantes designados na Comisión Mixta de Seguimento, serán tratados 
exclusivamente coa finalidade de formalizar e executar o presente convenio, e de 
cumprir coas misións de interese público ou poderes públicos conferidos legalmente 
ás partes, sobre a base do disposto no artigo 6.1e) RGPD. 
 
Décimo terceira.- Carácter do convenio de cooperación. 
O presente convenio ten natureza administrativa e non lle é de aplicación a Lei de 
contratos do sector público á vista do disposto no artigo 6 da Lei 9/2017, de 8 de 
novembro, de Contratos do Sector Público, pola que se traspón ao ordenamento 
xurídico español as Directivas do Parlamento Europeo e do Consello 2014/23/UE e 
2014/24/UE, de 26 de febreiro de 2014: “Quedan excluídos do ámbito da presente 
Lei os convenios, cuxo contido non esté comprendido no dos contratos regulados 
nesta Lei ou en normas administrativas especiais celebrados entre sí pola 
Administración Xeral do Estado, as Entidades Xestoras e os Servizos Comúns da 
Seguridade Social, as Universidades Públicas, as Comunidades Autónomas e as 
Ciudades Autónomas de Ceuta e Melilla, as Entidades locais, as entidades con 
personalidade xurídico pública dependentes delas e as entidades con personalidade 
xurídico privada, sempre que, neste último caso, teñan a condición de poder 
adxudicador. A súa exclusión queda condicionada ao cumprimento das seguintes 
condicións (…)”. Neste caso, cúmprense as condicións fixadas ao efecto polo párrafo 
1º deste artigo sexto (letras a, b, c) xa que as entidades intervintes non teñen 
vocación de mercado (…), o convenio establece unha cooperación entre as entidades 
coa finalidade de garantir que os servizos públicos que lles incumben se presten de 
xeito que se acaden os obxectivos que teñen en común e, que o desenvolvemento da 
cooperación se guía unicamente por consideracións relacionadas co interese público. 
Ademais, no artigo 31.1 desta Lei, relativo á potestade de autoorganización e sistemas 
de cooperación pública vertical e horizontal, establécese que: 
“As entidades pertencentes ao sector público poderán cooperar entre si dalgunha das 
seguintes formas, sen que o resultado desa cooperación poida cualificarse de 
contractual: 
(…) b) Mediante sistemas de cooperación horizontal entre entidades pertencentes ao 
sector público, previa celebración dos correspondentes convenios, nas condicións e 
cos límites que se establecen no apartado 1 do artigo 6. (…)”. 
As partes comprométense a resolver de xeito amizoso, calquera desacordo que poida 
xurdir no desenvolvemento do presente convenio a través da Comisión de 
Seguimento constituída. 
Nestes supostos de cooperación entre Administracións Públicas, con 
contraprestacións entre as mesmas non é de aplicación a lexislación xeral de 
subvencións, consonte ao establecido no artigo 2.4 do Real Decreto 887/2006, no 21 

de xullo, polo que se aproba o regulamento da Lei 38/2003, do 17 de novembro, Xeral 
de Subvencións. 
Este convenio ten natureza administrativa e rexerase pola Lei 7/1985, do 2 de abril, 
Reguladora das Bases de Réxime Local, así como pola Lei 40/2015, do 1 de outubro 
(artigos 47 e seguintes) e restantes disposicións de concordante e xeral aplicación, 
sendo competente para entender nos litixios que puidesen xurdir a xurisdición 
contencioso – administrativa. 
E en proba de conformidade cos termos expostos, as partes comparecentes asinan o 
presente convenio do que como secretario dou fe.” 
 
2º.- Aprobar o gasto, por importe de 14.000,00 €, con cargo á aplicación 
orzamentaria 3410.46200 do Orzamento Xeral Provincial para o exercicio 2024, a 
favor do Concello de Sarria, en concepto da achega económica comprometida pola 
Deputación no marco do devandito convenio.” 
 
A Xunta de Goberno, por unanimidade dos asistentes, acorda prestar aprobación á 
proposta presentada e anteriormente transcrita. 
 
4.- PROPOSTA DE APROBACIÓN, SE PROCEDE, DA REFORMULACIÓN 
ORZAMENTARIA DOS PROGRAMAS TRADIGALU 2024 E MÓVETE, 2024. 
 
Logo de ver a proposta da señora deputada delegada da Área de Cultura, Patrimonio 
Histórico Artístico e Normalización Lingüística, do seguinte teor: 
 
“Visto o informe do Servizo de Cultura, onde se dí, entre outras cousas que: 
 
“1.- Antecedentes. 
 
a) Que na Xunta de Goberno desta Excma. Deputación, en sesión ordinaria celebrada o 
día vinte e tres de febreiro de dous mil vinte e catro, adoptou o acordo de aprobar o 
Programa Tradigalu, 2024 sendo o orzamento total para a súa materialización de 
250.000,00 €, con cargo á aplicación orzamentaria 3380.22609 e desglosado do 
seguinte xeito: 
 
Para asumir o caché das actuacións musicais, 240.000,00 €. 
 
Para asumir o pago (se fose o caso) dos dereitos de propiedade intelectual: 10.000,00 
€. 
 
b) Que na Xunta de Goberno desta Excma. Deputación, en sesión ordinaria celebrada 
o día vinte e un de maio de dous mil vinte e catro, adoptou o acordo de aprobar o 
Programa Móvete, 2024 sendo o orzamento total para a súa materialización de 
89.100,00 €, con cargo á aplicación orzamentaria 3340.22609 e desglosado do 
seguinte xeito: 
 
Para asumir o caché das actividades/actuacións do Programa: 81.000,00 €. 

Para asumir o pago -se fose o caso- dos dereitos de propiedade intelectual (dereitos 
de autor): 8.100,00 €. 
 
2.- Fundamentación e obxecto. 
 
A) Polo que se refire ao Programa Tradigalu, 2024 naceu como unha liña 
programática propia centrada no mundo das artes musicais representadas por 
grupos corais, bandas de música e grupos de música tradicional, cuxa execución 
temporal vai dende a súa aprobación ata o 31 de decembro de 2024. Tradigalu é unha 
iniciativa de carácter itinerante e integradora dentro do ámbito territorial comarcal 
provincial; pensada para complementar e/ou espallar a programación cultural de 
natureza musical ás 13 comarcas da provincia de Lugo, xerando sinerxias para o 
desenvolvemento económico, para a promoción músico-cultural e para fomentar a 
integración e o benestar social ao permitir o acceso á cultura musical de toda a 
cidadanía. 
 
A Lei 7/1996, de 10 de xuño, de desenvolvemento comarcal, concibe a comarca como 
unha figura da estrutura territorial descentralizada, adaptada á dispersión do hábitat, 
a fin de acercar á poboación os servizos que a sociedade moderna demanda; un plan 
onde poboación e territorial deixaron de ser elementos pasivos para converterse en 
factores activos do seu propio desenvolvemento. 
 
Na distribución das actuacións, o Servizo de Cultura prestará especial fincapé á 
creación e ao impulso de sinerxias entre comarcas veciñas; especial atención e 
fomento das manifestacións festivas da nosa tradición: foliadas, polavilas, festivais, 
magostos, solsticios, etc...; a complementar a programación artística dos concellos, 
das asociacións culturais e demais axentes culturais do territorio provincial; á 
difusión das programacións culturais a todos os recunchos do medio rural e á 
promoción e difusión dos produtos culturais locais do noso país co obxecto de 
fomentar a creación de públicos culturais e facilitar o acceso á tradición cultural 
galega. 
 
B) Polo que se refire ao Programa Móvete, 2024 é unha iniciativa cultural, de carácter 
itinerante e integradora dentro do ámbito territorial provincial que pretende xerar 
sinerxias para o desenvolvemento económico, para a promoción da industria cultural, 
e para fomentar a integración e o benestar social ao permitir o acceso ás 
manifestacións culturais por parte da cidadanía, a través dunha descentralización das 
actividades de lecer. 
 
Con este novo Programa Móvete 2024, o servizo de Cultura pretende cubrir -con 
programación propia en pechado- un amplo abano de actividades culturais que lle 
permitan ter presenza en eventos e celebracións de especial significado para o mundo 
cultural galego e dentro do ámbito territorial provincial. 

A necesidade das actividades a materializar virán determinadas por todas aquelas 
manifestacións da industria cultural que mellor se acomoden á materialización do 
Plan de programación cultural propio deseñado polo Servizo de Cultura da 
Deputación de Lugo, a través do deseño dunha ampla programación en aberto e 
tamén en pechado. 
 
Dentro deste Programa Móvete, 2024 poderán formar parte calquera manifestación 
de programación propia en pechado, organizada polo Servizo de Cultura e cuxo 
obxecto sexa o apoio á lingua, as tradicións, as expresións orais, as artes do 
espectáculo, en especial a danza e a música, as representacións, os xogos, os usos 
sociais, os rituais, os ceremoniais e demais actos festivos, así como calquera outra 
manifestación do legado material e inmaterial galego que permita protexer, valorizar, 
fomentar, conservar e transmitir a idiosincrasia da identidade culturais do pobo 
galego, calquera que sexa o seu valor artístico, histórico, arquitectónico, arqueolóxico, 
paleontolóxico, etnolóxico, etnográfico, antropolóxico, industrial, científico, técnico, 
documental ou bibliográfico. 
 
A oferta cultural deste Programa Móvete, 2024 está integrada por actividades de 
natureza cultural e artística que permitan complementar a programación cultural 
propia en aberto que xa se está implementando na actualidade 2024 coa finalidade de 
que, de acordo coa Lei 5/2016, de 4 de maio, do Patrimonio Cultural de Galicia se 
protexa, se conserve, se difunda e se fomente o patrimonio cultural como unha 
ferramenta de interrelación social coa función de nexo de transmisión -ás xeracións 
futuras- de valores fundamentais na educación: igualdade, diversidade ou sensibilizar 
a realidade dos diferentes colectivos sociais, etc... 
 
3.- Reformulación económica dos programas Tradigalu 2024 e Móvete, 2024. 
 
Unha vez postos en marcha os Programas Tradigalu 2024 e Móvete 2024 e, en aras 
dunha xestión económica eficaz e axeitada, podería ser o momento de analizar unha 
necesaria racionalización e reformulación económica destes Programas.” 
 
Á vista da necesidade de reformulación económica das actividades que integran os 
programas propios do Servizo de Cultura, a Deputada delegada de Cultura propón 
que pola Xunta de Goberno se aprobe -se procede-, a seguinte reformulación: 
 
Destinar 63.000,00 do orzamento total do Programa Tradigalu, 2024 ao Programa 
Móvete, 2024, de xeito que estes programas quedarían desglosados do seguinte xeito: 
 
a) O Programa Tradigalu, 2024 tería un orzamento total de 187.000,00€, co seguinte 
detalle:  
 
Para asumir o caché das actuacións musicais: 177.000. 
 
Para asumir o pago (se fose o caso) dos dereitos de propiedade intelectual (dereitos 
de autor): 10.000. 

b) O Programa Móvete, 2024, tería un orzamento total de 152.100,00 €, co seguinte 
detalle: 
 
Para asumir o caché das actividades/actuacións do Programa: 138.000,00 €. 
 
Para asumir o pago -se fose o caso- dos dereitos de propiedade intelectual (dereitos 
de autor): 14.100 €.” 
 
A Xunta de Goberno, por unanimidade dos asistentes, acorda prestar aprobación á 
proposta presentada e anteriormente transcrita. 
 
5.- PROPOSTA DE INICIO DO PROCEDEMENTO DE DECLARACIÓN DE PERDA DE 
DEREITO E APERTURA DE TRÁMITE DE AUDIENCIA DE SUBVENCIÓNS 
DESTINADAS A ENTIDADES E CLUBS DEPORTIVOS DA PROVINCIA DE LUGO EN 
CONCORRENCIA COMPETITIVA, ANO 2023. 
 
Logo de ver a proposta da Vicepresidencia, do seguinte teor: 
 
“Vistos os informes emitidos pola Área de Deportes; o Deputado Delegado que 
subscribe, propón á Xunta de Goberno, a adopción dos seguintes acordos: 
 
1º.- Iniciar o procedemento de declaración de perda de dereito e apertura de trámite 
de audiencia da subvención concedida mediante acordo da Xunta de Goberno desta 
Excma. Deputación Provincial, de data 28 de xullo de 2023, polo cal se resolve o 
concurso de subvencións destinadas a entidades e clubs deportivos da provincia de 
Lugo en concorrencia competitiva, ano 2023, convocado, mediante anuncio publicado 
no Boletín Oficial da Provincia de Lugo, núm. 064 do sábado 18 de marzo de 2023. 
 

CATEGORIA NOME ENTIDADE NOME ACTIVIDADE Subvencion 

Actividade competitiva 
federada 2023 

PADEL BOX LUGO (EN CONSTITIUCION) PADEL 1.059,00 

Actividade competitiva 
federada 2023 

CLUB ATLETISMO RIBADEO.NÚM.REX.-C09041 TRIATLÓN 1.133,00 

Actividade competitiva 
federada 2023 

B.T.T. LAGOA DE COSPEITO CICLISMO 1.541,00 

 
2º.- En cumprimento do antedito, do regulado no art. 89 do Real Decreto 887/2006, 
do 21 de xullo, polo que se aproba o Regulamento da Lei 38/2003, do 17 de 
novembro, Xeral de Subvencións e do previsto no artigo 82 da Lei 39/2015, do 1 de 
outubro, notificar ao beneficiario, o inicio do procedemento de declaración de perda 
de dereito ao cobramento a beneficiarios de subvencións destinadas a entidades e 
clubs deportivos da provincia de Lugo en concorrencia competitiva, ano 2023, 
aprobadas mediante acordo da Xunta de Goberno desta Excma. Deputación 
Provincial, de data 28 de xullo de 2023 e a apertura do respectivo trámite de 
audiencia, para que no prazo de dez (10) días poida alegar e presentar os documentos 

e as xustificacións que considere pertinentes, ou no seu caso, antes do vencemento do 
prazo, manifestación da súa decisión de non efectuar alegacións nin presentar novos 
documentos ou xustificacións.” 
 
A Xunta de Goberno, por unanimidade dos asistentes, acorda prestar aprobación á 
proposta presentada e anteriormente transcrita. 
 
6.- COMPARECENCIA NO PROCEDEMENTO ABREVIADO Nº 225/2024-A. 
 
Logo de ver a proposta do Director da Asesoría Xurídica, do seguinte teor: 
 
“En relación co Oficio remitido polo Xulgado do Contencioso Administrativo nº 2 de 
Lugo, no Procedemento Abreviado 0000225/2024-A polo que, entre outras cuestións, 
se reclama a esta entidade, o expediente do recurso de Procedemento Abreviado nº 
0000225/2024-A seguido a instancia de MGS Seguros y Reaseguros S.A. fronte ao 
seguinte acto administrativo: 
 
“Desestimación por silencio administrativo de la reclamación patrimonial interpuesta 
en fecha 13/04/2023 (según registro de entrada), por la cantidad de 1.150 euros, 
importe de los perjuicios sufridos por la recurrente”. 
 
Visto o anterior, á Xunta de Goberno proponse a adopción dos seguintes acordos: 
 
1º.- A comparecencia desta entidade no recurso contencioso-administrativo 
referenciado. 
 
2º.- A remisión do expediente ao Xulgado do Contencioso Administrativo nº 2 de 
Lugo, pola unidade administrativa encargada da súa elaboración. 
 
3º.- O emprazamento de todos os que aparezan como interesados no procedemento.” 
 
A Xunta de Goberno, por unanimidade dos asistentes, acorda prestar aprobación á 
proposta presentada e anteriormente transcrita. 
 
7.- COMUNICACIÓNS DA PRESIDENCIA. 
 
1º.- Dación de conta da sentenza nº 149/2024. 
 
Dase conta da sentenza nº 149/2024, de 9 de setembro de 2024, ditada polo Xulgado 
do Contencioso Administrativo nº 2 de Lugo no procedemento abreviado nº 
281/2023-P, seguido a instancia de don José Manuel Diéguez Vázquez fronte a 
desestimación de recurso de reposición interposto contra a providencia de apremio 
do imposto de vehículos de tracción mecánica e en cuxo fallo dí o seguinte: “Debo 
desestimar y desestimo la demanda presentada por don José Manuel Diéguez Vázquez 
contra la Diputación Provincial de Lugo, por ser la resolución recurrida conforme a 
Derecho”. A Xunta de Goberno queda enterada. 

2º.- Dación de conta da sentenza nº 152/2024. 
 
Dase conta da sentenza nº 152/2024, de 9 de setembro de 2024, ditada polo Xulgado 
do Contencioso Administrativo nº 2 de Lugo no procedemento abreviado nº 
283/2023-A, seguido a instancia de don José Manuel Diéguez Vázquez fronte a 
desestimación de recurso de reposición interposto contra a providencia de apremio 
do imposto de vehículos de tracción mecánica, e en cuxo fallo dí o seguinte: “Debo 
desestimar y desestimo la demanda presentada por don José Manuel Diéguez Vázquez 
contra la Diputación Provincial de Lugo, por ser la resolución recurrida conforme a 
Derecho”. A Xunta de Goberno queda enterada. 
 
8.- ROGOS E PREGUNTAS REGULAMENTARIAMENTE FORMULADOS. 

 
Non se formulan polos señores/as deputados/as. 
 
E non habendo máis asuntos de que tratar, o Presidente levanta a sesión, sendo as 
once horas e vinte minutos do día de referencia, de todo o cal eu, o Secretario, 
certifico. 
 
O PRESIDENTE, 

     O SECRETARIO, 
 


